
Ассаламу  гIялайкум,  дубурлантиI 

Дахадаевла районна жамигIятла - политикала газета 

№  26-27   (8568-69)    2023-ибил дус.            Июльла   7.         ЖумягI.                       Багьа  12  къуруш 32 кепек 

Районна  администрациялизиб  

Дахадаевла районнизив хIерирули левалси ца ЧебяхIси ВатIанна дергъла 

бутIакьянчи Ражаб Рабаданов акIубси БархIила байрамличил мубаракварес 

бякьун муниципалитетла руководитель МяхIяммад ГIябдулкьадиров, илала 

заместитель ГIялисултIан МяхIяммадов, культурала отделла начальник Ра-

базан ХIясайниев, адамти яшавлашал гIеббурцнила Управлениела начальник 

Муса Мусаев, дявила ва бузерила ветерантала Советла председатель Мухтар 

ГIябдуллабеков. 

МяхIяммад ГIябдулкьадировли ветеран 

акIубси БархIиличил мубараквариб ва Да-

гъистан Республикала бекI Сергей Меликов-

ла шайзибадли бархьибси кагъарлизибси мубаракра белчIун. 

«ХIурматла Ражаб Рабаданович, акIубси БархIиличил хIу уркIи-

уркIилавадли мубаракирулри. - белкIири кагъарлизи. — ГIямрули хIед кьа-

дарбиахъуб нушала улкала тарихла мягIничерти анцIбукьунала бикьри вета-

ахъес. ХIуни бутIакьяндеш дарири лебилра улкалантас декIтили детаурти 

анцIбукьуназир. ХIела дагьрилизир кали сари декIти ва игитти дусмала бету-

цуни. Илди сарри ЧебяхIси ВатIанна дургъби ва дургъбас гIергъиси даршуси 

манзил. ХIела наслула гъабзадешчебти ва игитти адамтани нушала улка фа-

шизмализибадли берцахъур ва лебилра халкь даршули хIербиахъести 

шуртIри акIахъуб. ХIу чеалкIуси наслулис гьар шайчивадли мисалли ветаур-

сири  ва хIела мисалличибли нушани балулра секьяйда ВатIан дигахъес ва 

мяхIкамбарес хIяжатлил.  ЧебяхIси ВатIанна дургъбачила хIуни дурути ха-

бурти кумекли детарули сари ЧебяхIси ВатIанна дергъличила бархьдеш 

аргъахъес багьандан. 

ХIуни даршуси манзиллизирра чедаахъибти бузериличи дигира, халкьла 

гьаларти жавабкардешра багьандан, хIед халаси баркалла багьахъес дигулра. 

ХIед арадеш булгулра ва гъамти-тухумтани мурталра дигиличил хIу 

гIевурцули дигулра». 

Илди мубаракла гъай гIердуциб цархIилти гIяхIланира. ИшхIелла манзил-

лизив 101 дус виубси Ражаб Рабаданов ара-сагъли сай. Илини баркалла ба-

гьахъур республикала ва районна руководстволис, илкьяйда сунечи пикри 

бяхIчиаъни багьандан. 

ГIяхIлани ветераннис кьиматчерти савгъатуни дедиб ва гIурра иличил гьу-

нибиэс имканти дирниличи дирхала лебниличила багьахъур. 

АкIубси бархIиличил мубараквариб 

Ишди бурхIназив  нушала районна бекI 

МяхIяммад ГIябдулкьадиров Меусишала ва 

Хъярбукла шимазир ремонтдирути школабазир 

дурадуркIути хIянчи ахтардидарес вякьун. 

Иличил барх бузерила архIяличиб лебри илала 

заместитель ГIялисултIан МяхIяммадов ва багь-

удила Управлениела начальник ГIябдулла 

ГIялиев. 

Школабала юртани хьулчидан ремонтдирнила 

хIянчи ахтардидариб ва заманаличир гьарил 

секIал далкьаахъес хIяжатли биъниличила аргъ-

ахъиб районна бекIли, сунела архIяла дазурба-

зиб. 

Меусишала школализир вягIда хIясибли хIянчи 

дируси организацияла бузериличи ил 

разих Iейкиб. Подрядчикунани дирути 

цацадехIти хIянчи гIяшси даражалатили 

урдухъун. Ремонтла хIянчира зуз-

дитIахъири. 

МяхIяммад ГIябдулкьадировли школала 

материально-технический аги гьалабяхI 

башахъни белгити бутIни хIясибли биахъ-

ес хIяжатси саби, или багьахъур. Проект-

но-сметная документациялизиб чебаахъи-

ливан бусягIят цацадехIти хIянчи ахирли-

чи дикахъес хIяжатсири. Ахъси качество-

ла ва заманаличир хIянчи дурадеркIес 

хIяжатли саби викIулри ил. 

ГIур, делегация Хъярбукла шилизибси 

багьудила учреждениелизи бякьун. Илаб-

си школала бяхIяни ва бурх къулайдарил-

ри, улкьайти дарсдарилри ва план 

хIясибли лерилра хIяни гьунчидиркахъул-

ри. 

«Лерилра хIянчи ункъли хъараахъес 

имканбикIур илкьяйдали гьар шайчирадли чеде-

таахъили цахIнар гьарил секIал диралли. Школь-

никунас бучIес ва педагогунас бузес илхIели 

гIяхIти шуртIрира дирар», — буриб М. 

ГIябдулкьадировли. 

Бузерила архIя дураберкIнила итогуни 

хIясибли районна руководительли хIянчизартази 

аргъахъиб жавабкардешличил чула бузериличи 

гъамбиахъес ва гьарил секIал ахъси качестволи-

чил дурадеркIахъес. 

М. ГIяхIмадова. 

Ахтарди  дураберкIиб 

В связи с истечением срока полно-

мочий главы муниципального обра-

зования «сельсовет Кищинский», 

руководствуясь частью 2.1 статьи 

36 Федерального закона от 6 октяб-

ря 2003 года № 131-ФЗ «Об общих 

принципах организации местного 

самоуправления в Российской Фе-

дерации», ч. 2 ст. 4 Закона Респуб-

лики Дагестан от 8 декабря 2015 

года № 117 «О некоторых вопросах 

организации местного самоуправле-

ния в Республике Дагестан, ст. ст. 

26 и 30 Устава муниципального об-

разования «Сельсовет Кищинский», 

Собрание депутатов муниципально-

го образования «сельсовет Кищин-

ский»,       р е ш а е т:  

Объявить конкурс по отбору кан-

дидатур на должность главы   муни-

ципального образования «сельсовет 

Кищинский» Дахадаевского района 

Республики Дагестан; 

Установить дату и время проведе-

ния конкурса – 24 июля 2023 года в 

11 часов 00 минут в помещении 

здания администрации сельского 

поселения; 

Определить срок приема докумен-

тов для участия в конкурсе с 3 по 17 

июля 2023 года. Место приема до-

кументов – МБОУ «Кищинская 

СОШ им. Г. Сулейманова», кон-

тактное лицо – член конкурсной 

комиссии Касумов Касум Алиевич, 

телефон 8-906-446-86-99; 

Общее количество членов кон-

курсной комиссии по отбору канди-

датур на должность главы муници-

пального образования «сельсовет 

Кищинский» Дахадаевского района 

Республики Дагестан установить в 

количестве 6 человек; 

Назначить членами конкурсной 

комиссии по отбору кандидатур на 

должность главы муниципального 

образования «сельсовет Кищин-

ский» Дахадаевского района Рес-

публики Дагестан следующих лиц: 

1) Багомедов Али Магомедович 

– председатель Собрания депутатов 

муниципального образования 

«сельсовет Кищинский» Дахадаев-

ского района Республики Дагестан; 

2) Касумов Касум Алиевич – 

депутат Собрания депутатов муни-

ципального образования «сельсовет 

Кищинский» Дахадаевского района 

Республики Дагестан; 

3) Алиев Шамиль Магомедович 

– заместитель директора по воспи-

т а т е л ь н о й  р а б о т е  М Б О У 

«Кищинская СОШ  им. Г.  Сулей-

манова»; 

6. На время проведения конкурса 

исполнение обязанностей главы 

сельского поселения – администра-

ции МО «сельсовет Кищинский» 

возложить на заместителя главы 

администрации Магомедова Маго-

меда Ибрагимовича; 

7. Направить настоящее решение 

главе муниципального образования 

«Даха-даевский район» Республики 

Дагестан для назначения второй 

половины состава конкурсной ко-

миссии; 

8. Опубликовать настоящее реше-

ние путем размещения в газете 

«Сельская жизнь», на сайте адми-

нистрации муниципального образо-

вания «сельсовет Кищинский», на 

информационных стендах в здании 

администрации сельского поселе-

ния, помещениях школ, детского 

сада, почты, медпункта, клуба. 

Председатель Собрания  

       А. М.  Багомедов 

         РЕШЕНИЕ № 19  

СОБРАНИЕ ДЕПУТАТОВ МУНИЦИПАЛЬНОГО ОБРАЗОВАНИЯ 

      «СЕЛЬСОВЕТ КИЩИНСКИЙ» ДАХАДАЕВСКОГО РАЙОНА 

    РЕСПУБЛИКИ ДАГЕСТАН 

Об объявлении конкурса по отбору кандидатур на должность главы 

 муниципального образования «сельсовет Кищинский»  

Дахадаевского района Республики Дагестан  

Дахадаевла районна Дибгашила 

шилизиб гьалабван Украинализир 

кадиркути анцIбукьуназир бу-

тIакьяндеш дирухIели, чула гIязиз 

жан кьурбандарибти Ислам 

МяхIяммадовла ва ГIяли Кьурба-

новла хIурматлис мемориалла уркь-

ли ибхьнила балбуц дураберкIиб. 

Багьадур уршбачила хъум -

хIертнила анцIбукьличил бархба-

сахъи, дурабуркIуси балбуцлизир 

бутIакьяндеш дарес ва игит уршба-

ла хIурматбарес, РФ-ла Миллатла 

гвардияла гIяскуртала оперативное 

назначениела бригадала Жуковла 

орденна 21 ибил штабла начальник 

Олег Ильченко, Дахадаевла район-

на бекIла заместитель МяхIяммад 

Сулайбанов, бургъантала юлдашу-

ни, гъамти ва тухумти бакIилри. 

«Чисалра гьаналра биркуси 

ахIенри ЧебяхIси ВатIанна дургъби 

тамандиубли гIергъи,  ишдицад 

дусми ардякьунхIели, нушачи дяв-

тала ишдигъунти балагь-кьадар че-

ляркьниличила. Гьанна нушани 

итхIели улка балтахъули ва чула 

дявила чебла таманбирули, алхунти 

нушала дудешуни ва хала дудешу-

ниван ишхIелла манзиллизибра 

жагьилти уршби бетихъахъулра 

нушани. УркIилизир дарцдикибти 

декIти пикрумачил гьанбиркахъул-

ра нушани Исламла челябкьлаличи 

сегъунти умутуни леррил. Амма 

кьисмат кьяркьсили уббухъун. 

УркIи-уркIилабадли пашмандеш 

балахъулра илала бегIти-тухумтази. 

ХIушаб сабурра цIакьанира габ», — 

буриб Олег Ильченкони. Ислам 

МяхIяммадовличил барх бургъули 

калунтала шайзибадлира илини 

пашмандеш балахъниличила буриб 

ва командованиела шайзибадли 

баркаллала кагъарра бедиб ургъан-

на дудешлизи. 

Игит уршбала 

гъамти-тухум-

тази пашмандеш 

балахъули гъай-

ухъун М.  Су-

лайбановра. 

«Ишди мемо-

риалла уркьли 

нушала чеалкIу-

с и  н а с л у л и 

гIяхIгъабза ур-

шбачила хъум-

х Iе р т а х ъ н и л а 

бикьруми сари. 

Дибгашила ши-

лизибадти бур-

гъантала игиттдешла баркьудлума-

чила гьанбиркахъни саби. Нуни 

иргъулра сецад декIлил бегIтас чу-

ла урши ветахъахъес. Илдигъунти 

гIяхIгъубзни абикьнилис ва бяркъ-

нилис хIушаб халаси баркалла багь-

ахъес дигулра. Исламра ГIялира 

гьарли-марти игитуни саби. Илдала 

игитси баркьудиличила нушани 

даимлис хъумхIертехIе», — буриб 

М. Сулайбановли. 

Илкьяйдали бургъантачила намур-

ти делчIун учительтанира ученику-

нанира ва багьадур уршбала био-

графияличила буриб. 

Балбуцла ахирличиб алхунти 

бургъантала мемориалла уркьлала 

гьала вавнала халуби кадихьиб ва 

минутла манзиллис лехIкахниличил 

илдала хIурматбариб. 

Р. Кьурбанова. 

Информационный центр. 

Багьадур уршбала хIурматлис 

Арбякьунси базла г Iеларти 

бурхIназиб Дахадаевла районна 

Дибгашила шила бекI МяхIяммад 

Рабазановли набчи телефоннизирад 

зянкъдяхъиб. 

— Мурад ГIяммаевич, хIейишира 

хIу июльла цаличив шилизи вакIес? 

ИлхIели, Украинализиб бетурхуси 

д я ви л а  х а с с и  б а л б уц л и з и р 

бутIакьяндеш дирули, игитла 

бебкIали алхунти кIел нушала ши-

лизибадти жагьил дурхIя гьанбир-

кахънилис хасбарибси хIурматла 

уркьули ибхьуси саби. Ил балбуц-

личи нушачи бахъал гIяхIли лябкь-

ути саби, бурни хIясибли, нушала 

дурхIни гIярмиялизиб къуллукъби-

рули калунти дявила частаназибад-

ра. 

Нуни балусири, чичила сайрил 

шила бекI гъайикIуси. Дибгашанти 

ил анцIбукьличи хIерлири. ГIе, ну-

ра жявлил хIядурлири ил балбуцли-

з и р  б у т I а к ь я н д е ш  д а р е с . 

ЦархIилван биэсра хIебири, сенкIун 

ну Дибгашила урга даражала шко-

лализив учительли узухIели, илди 

кIилисалра урус мезла дурсри ка-

дирхьули калунсири. 

ГIяли Кьурбановли 25 дус гьалаб 

школа таманаибсири. Сунечи хъар-

ти кIел дус гIярмиялизиб къуллукъ 

барила гIергъи, илини гIурра 

гIярмиялизив калес кьасбариб. Ши-

лизир нура ГIялира унруби дирути-

ри. Ил багьандан, гьар отпускличи 

шилизи вакIибси замана ну 

ГIяличил къаршивиркули вираси. 

Сунела гъай хIясибли, гIяр-

миялизиб къуллукъ бирнила хIянчи 

илис гIяхIбилзусири. ВатIан бал-

тахъутала БархIи школализиб 

дурабуркIуси гьарил балбуцличиб 

нушали илала у пахруличил гьан-

буршусири. 

Ислам МяхIяммадовлис нуни дур-

сри ургарти классуназир кадирхьу-

тири. Ил черяхIти классуназив 

учIухIели, ну МяхIячкъалализив  

хIерирулри. Исламли вяг Iда 

хIясибли гIярмиялизиб къуллукъ-

бирниличила нуни балуси ахIенри. 

Украинализив Ислам алхи сай 

бик Iути гъай дакьибси ну, 

уркIкавхъи буреси хIебалули, 

гIяхIцад замана калунсири. Ислам-

ла бегIтази пашмандеш багьахъес 

вакIибхIелира, наб, Исламла 

жагьхIелла гIямрула дяхI ва чархла 

къалип сипатдарес къиянбулхъул-

ри. Ахирра наб гьаникиб 6-ибил 

класслизив учIуси гIулухъа урши. 

Урус мезла ва литературала дурсри 

кадирхьуси дила кабинетлизив ил 

мурталра учитель кайруси мерличи-

вад  хIябъэсил кьяйла кIиибил стол-

ла гIела кайрусири. Дила гьанбику-

назив Ислам урегъибил классла 

учIанни муртлисалра кавлан. 

Июльла цаибси бархIи Дибгашила 

школализиб кабикибси балбуцли-

чир дурира нуни иш макьаклализир 

чедир гьандушибти дила пикруми. 

Бахъал адамти лебри ит бархIи 

Дибгашила школала азбарлизиб: 

алхунтала бегIти, илдала узби ва 

рузби, тухумти, илдала цашанти ва 

бахъал гIяхIли. 

Исламличил бархли гIярмиялизиб 

къуллукъбирути авал бургъанра 

бакIили лебри. Илдачил вархли лев-

ри ил частьла штабла начальникла 

заместитель подполковник Олег 

Александрович Ильченкора.  

Сунела гъайлизиб илини буриб 

Ислам зантси, сегъуналра урехи 

агарси, кайзурси гъабза вири 

викIули. «Чисалра гьанхIебирки 80-

чирра имцIа дусла гIергъи гIурра 

дявтани нушачи сагати балагьуни 

лерку или, - викIар ил. – Нушала 

хала дудешунасван, нушабра чев-

к ъ а р  и л и  н у ш а л а  у л к а л а 

хъархIерагардеш далтахъес. Ислам-

лара, цархIилти жагьилталаван, 

дурги сунела гIямрулизир дарес 

гIягIнитачила пикруми, амма илала 

кьисмат декIарсили уббухъун. Ила-

ла бегIтази, узи-рузилизи нуни 

уркIи-уркIилабадли пашмандеш 

балахъулра». Дурибти тамандиила 

илини Исламла дудешлис чула ча-

стьла командирла шайзибад баркал-

лала кагъар  (благодарственное пе-

исьмо) бедиб. Грозный шагьарлизи-

бад ГIяли Кьурбановличил ца ча-

стьлизиб къуллукъбирули калунти 

кIел дурхIяра балбуцличи бакIили 

лебри. 

Дахадаевла районна администра-

цияла вакилтира лебри ит бархIи 

балбуцличи бакIили: районна 

бек Iла  цаибил  заместитель 

МяхIяммад Сулайбанов ва админи-

страцияла диру-далтути хIянчилис 

бекдеш диран (управляющий дела-

ми) ХанбяхIяммад БяхIяммадов. 

Районна администрацияла шайзи-

бад гъайбухъунти илданира алхун-

ти бургъантала бегIтази пашман-

деш багьахъур. «Гьаникахънилис 

хасдарибти хIурматла уркьлани че-

лябкьути наслубази чула гьалабла 

халабегIтала гъабзадешличила бу-

руси саби. Исламлара ГIялилара 

бебкIаагарси гьунарличила нушани 

гьеч хъумхIертахIе», - викIар ил. 

ЦархIилти лебтачилра гьалаб ила 

бакIилри Хайдакьла ва Дахадаевла 

районтала дявила комиссар подпол-

ковник Умар Мусаевич СягIидов ва 

дявила комиссариатлизиб гIяр-

миялизи бикутачил хIянчи бузахъу-

си МяхIяммад Пашаев. Илданира 

алхунтала бегIтази чула пашман-

деш багьахъур. ГIур гьанбушиб дя-

вила хасси балбуцлизиб алхунти 

царх Iилти  дахадаевлантира . 

«Илдала лугIи 28-личи абикили са-

би. Илди лебилра Гъабзадешла ва 

Суворовла ордентачил шабагъатла-

барибти саби», - бикIи  илди. 

ГъайикIухIели тIамализибад багь-

еслири школала директор МяхIям-

мадзагьир МахIяммадовлис къиян-

ни биъни чула бучIантачила 

гъайикIес. Илини бурни хIясибли, 

ГIялира Исламра дебали адабчебти, 

школала гIямрулизир жигарла 

бутIакьяндеш дирути дурхIни буил-

ри. 

Гьайгьайра, ГIяличил ва Исламли-

чил барх бучIули калунтира, школа-

ла учительтира, цашантира балбуц-

личиб лебри. Школала бучIантани 

ГIялила ва Исламла гIямруличила 

буриб, делчIун игитунас хасдариб-

ти назмурти. 

Исламла дудешли ва нешли, 

ГIялила узбани, хьунуй балбуцличи 

бакIибтас баркала багьахъур. 

Ахирличиб Исламла дудеш Риз-

ван МяхIяммадовли, ГIялила узи 

МяхIяммад Кьурбановли, Хайдакь-

ла ва Дахадаевла районтала дявила 

комиссар Умар СягIидовли ва под-

полковник Олег Ильченколи гьа-

н и р к а х ъ н и л и с  х а с б а р и б с и 

хIурматла уркьули абхьиб. Илдани 

ила хIебла вавнала халуби кайхьиб. 

Балбуцла ахирличиб лебилра шко-

лала азбарлизи учибикибтани дяви-

ла хасси балбуц дурабуркIули ал-

хунти Россияла солдатунала 

хIурматлис минутлис лехIдеш багь-

ахъур. Ит бархIи школала юртла 

бяхIлизи даршибти мармар къаркъ-

ала уркьлачи хIерикIухIели, наб 

гьандикиб 28 гранитла уркьули. 

Илди гьариллизир лер хIунтIена 

урми, ВатIанна ЧебяхIси дергъли-

зиб алхунти дибгашантала уми. 

Дагъиста халкьла поэт Сулайбан 

Рабадановли, сунени хIядурдарили, 

ца Чедибдешла байрамлис шилизи 

хибти сари илди уркьли. Нушани 

илди дявтазиб алхунти дибгашанта-

ла юртанала бяхIкурази даршибти-

ри. Илди юртанас ну дила ца хабар-

лизив «мавзолейти» викIулра. 

ХIебиалли, ишдусла июльла цали-

чирад дехIдихьили, нуша  Дибга-

шила школалисра нушала кIел 

гIяхIгъабза дурхIяла мавзолей саби 

дикIес дирахIе. 

ХIяжимурад Ражабов. 

Гъабзадеш  ва  гьунарти 

ЦагьатIи мавзолей имцIабиуб 

88 дус риубси Зильбачила шилизи-

радси Бика Мустапаева июньна 20-

личир хIерила гIергъи, хъулирадли 

дурарухъи сари. Ил гьунила дублар 

хIеррирусири. Машинти тIашаахъес 

багьандан къайгъилизи рикили че-

раили сари ил адамтани ит бархIи. 

Илала гIергъи ил чилилра чераили 

ахIен. Илини секIал хъумуртулри, 

вайтIа дикьулри ва гIяхIил чедиули-

ра ахIенри. 

Хьунул адам раргес или регионна 

МВД-ла хIянчизарти бархли муза-

бухънтири. Илдачил вархикилри 

районна бекI МяхIяммад ГIяб-

дулкьадировра. 9 бархIи умцIули 

калун адамти. 

ДухIнарти къуллукъунала полити-

кала отделла начальник ГIяб-

дурашид Бибулатовли бурни 

хIясибли, Бика Мустапаева раргес 

или умцIутала кьукьялис районна 

руководительли бекIдеш дирулри. 

Районна цархIилти шимала адамта-

нира хьунул адам раргес или 

умцIутачил барх бутIакьяндеш ди-

рулри. Зильбачила шила мякьлаб 

илди цалабиркулри ва машиналичир 

ил чиналра рякьи хIерургар или са-

гадан умцIескабирулри. 

Ца бархIира шила дайла 

300-цад адам цалабикил-

ри. Илди кьукьнадбикили, 

гьар шайчи умцIес арбякь-

ун. Зильбачила шиличи-

бадли 3 километрла гьа-

рахъдешличибси авлахъ-

личир хьунул адам рар-

гибсири. ХIейгеси биалра, 

ил мицIирли раргес имкан

-хIебакIиб. Ил авлахъличи 

рукьнила ва ребкIнила 

сабабти белгили ахIен. Ил 

секIал багьес хIяжат-

биркур. 

Районна бекI МяхIяммад 

ГIябдулкьадировли ва Мустапа-

евхъалла хъалибарглара тухумтала-

ра шайзибадли баркалла багьахъур 

хьунул адам раргес или умцIес ба-

шутас. Кьурбан-Байрамла дурхъати 

бурхIназиб ца шайчиб кахIели, 

Мустапаевхъала хъалибарглис 

къияндикибх Iели ,  цах Iнарти 

цIакьаначил кумекличи бахъал 

адамти музабухъунтири. 

«Гьачам гьатIи баркалла багьахъес 

дигулра, ил хьунул адам мицIирли 

раргес имканхIебакIили биалра, 

къияндикибхIели цауркIли муза-

бухъунти нушала районна лебилра 

адамтас. Илди кьакьабакIили, 

цабехIличи цабехI зянкъбикIулри, 

кумекбарес гьалакбикIулри. Къиян-

си анцIбукьличил бархбасахъи, чула 

пашмандеш балахъулри ва цабиуб-

ли умцIес дурабулхъулри. 

Илгъуна анцIбукьли 

гьачам гьатIи баянби-

рули саби, нушала рай-

онна адамти цахIнабси 

цабалгунси хъали-

барггъуна биъни. Даха-

даевлантала илкьяйда-

ли бегIлара дурхъати 

давлуми сари чула хала 

бегIтани букьурлис да-

турти ва хIилизи мина-

дарибти черяхIти ха-

сиятуни, дубурлантала 

гIядатуни, баркь-бац. 

Ну вирхулра ва умут-

лира сайра гьаннала 

гIергъира нушала гIямрула гьунчир 

къаршидиркути далагардешунира 

к ъ и я н д е ш у н и р а  г ь а н н а в а н 

цахIнарли ва цадалги гьунчидир-

кахъниличи», — багьахъур Мя-

хIяммад ГIябдулкьадировли. 

          М. ГIяхIмадова. 

  ЦауркIли музабухъун                                    

 ИшбархIила даргала поэзияличи-

ла  пикриухъалли, дусличиб дус 

имцIабикIути  поэтунала назмурти 

дучIухIели, уркIи  разили бирар. 

Илдала лугIилизив сай   поэзияла 

майдайчив жигарли узуси Ся-

гIидуллагь ГIябдуллабековра.  Ил 

даргала литературализи мекелли 

халаси пай кабирхьули узули сай. 

Ил акIубси сай Дахадаевла районна 

Уркухъла шилизив гIядатла дубур-

ланна хъалибарглизив. Назмурта 

лукIес ил школализив учIухIелил 

вехIихьиб.  СягIидуллагь  поэзияли-

зив  гIядатла адамван, цархIил-

тазивад декIархIевхъунси, пахру 

агарсиван чейули сай. Амма ил 

чебяхIсиличи гьуцIли сай. Сунела 

назмуртазир адамтачи диги 

черяхIдирули сай.  

 Поэт лебилра миллатунала лите-

ратурала сархибдешуначи хъарихъ-

ули ва илала хьулчиличирли сунела 

устадеш дурусдикIахъули сай. 

И л г ъ у н а  б у з е р и л и  с а б и 

СягIидуллагь ГIябдуллабековла 

творчестволи  поэзияла ахъанайта-

чиб  сунечи лайикьси мер буцибси-

ра. Илини поэзиялашал  саркъибти 

ва хъумхIертести   образуна 

дицIибти дахъал назмурти делкIун. 

Даргала литература гьалабяхI ар-

букнилизи илини халаси пай кабир-

хьули сай. 

 

Пикрибаралли, узби 

Иш жагаси тIабигIят, 

КIантIдулхъули сар нургъби, 

ГIяшикьдешли бусагIят. 

  

Мар - марли дахъал сари 

ТIабигIятла лишанти, 

Чум - чумра жураличи 

Диркули сар гьунарти. 

  

Гьала хIебла замана 

Галгуби вавнадирхъур, 

ГьигьдикIар бизи тIемли, 

Чегьурли цIуба хIевни. 

  

ДуцIрумлизи агалли, 

ТIабигIят шинишбикIар 

МицIираг ва аарцанти 

Нешличиван дуцIдикIар. 

 

Поэзиялизиб халаси гьуни хIе-

хъибси поэт  или викIес  хIейрар. 

Сунела уркIилизиб назму  сен ва 

секьяйда алкIулил баянбарес 

ва  адамтази иличила бурес гьалар 

поэтлис чумра гьанкIагарти дуги 

дуркIни  марбирули саби. 

 Се сагаси хибу ва селичиб-

ли  чебицIахъибу даргала поэзия 

СягIидуллагьли? 

Илини сунела назмуртазир ва да-

луйтазир декIар декIарти темаби 

ахъдурцули сай.  ИмцIали илини 

бузахъули сай сатирала тема. Дар-

гала литературализиб бахъал декIар 

агара ил темаличила лукIути. 

 Дигахъу СягIидуллагь ГIяб-

дуллабековлис адамти . Илди чидил 

миллатла биалра илис декIардеш 

х Iебирар .  Дагъистайзиб  ил 

ваъхIеибти дахъал мерани кали 

хIедургар, викIалра хатIахIеркус. 

Гьар сай ваибси  мерличив сунела 

уркIила  ванадеш ва гIяхIти пикру-

ми гIелар  далта. Иличил мурт гьу-

ниваасра  ца пикрила асар-

лиу  виркусира. Ил чихъти ламус 

хIяяла,  умути адабла ва бархьдеш-

ла адам сай. 

 БегI  гьалар делкIунти  сунела 

назмуртазиб илини имцIали сунела 

пикри  бяхIчииули сай сунела мар-

ти гьалмагъуначи, сайра  илдала 

кумекличил гьалавяхI вашес вирни-

личи. Дунъяличиб гIяхIси биаб яра 

вайси, гьалмагъли сунечил барх 

чекайсули сай. 

Поэт лебилра дунъяличила 

пикриикIули, сай акIубти дубурта-

чи гIяшикьли илаб хIербирути саха-

ватти адамтачи дигили  вицIили 

кавлули сай. Ил санигIят хIясибли 

хъулри лушан виалра, амма  мурхь-

ти, мягIналашал жагали каргьурти 

назмуртани даргала литература 

чеббирцIахъули сай илини. Дубур-

тар улкала пегер урши, гIяхIси гьал-

магъ ва узи СягIидуллагь ГIяб-

дуллабеков дебали уркIецIичевси, 

гIямруличи гIяшикьси уркIи саха-

ватси  алавтачи дигичевси адам сай. 

Марлира ил литературала хъу-

чив  бамсриагарли  валцуси хъубзар 

сай .  Или ни делг Iу ти  мал -

хIямдешлара, адабдешлара гье су-

нела кулпетлизирра дерхъили 

дакIили сари. Сунела гIямрула юл-

даш Хадижат ва кIелра уршира,  

рурсира дудешли буцибси хIя-

лалдешла дякькад башули саби. 

 СягIидуллагь ГIябдуллабековли 

позияла ахъанайтачиб сунес хасси 

мер баргиб. Дирхулра, илала жага-

ти, саркъибти назмуртани нуша 

гIурра чуйнара разидирниличи. 

ГIурра бугабикIаб хIела кьалам! 

 

Кьади ГIялисултIанов. 

Поэзияла  ахъанайтачив  

Дубуртачир дуцIрумла бурхIни 

авадай къунздухъири. Урга-ургади 

ЧевяхIсини забличил вава-кьарла 

милигира ихъахъули, тIабигIят су-

неласун ванзала изу-зугIяла гьунчи-

душес къайгъилизибри. ЦацахIели 

закра сахаватбирули бииши, заб-

марка зумадикIути анцIбукьунира 

кадиркулри.  

ГIяхIцад манзиллис сирхIя-

муирала мер-муса тамай хъянидеш-

ла арилизи дикилри, адамти ишдус-

лизир забли хIябилра дубурти уму-

дариб ва ванза шарабли белкъахъ-

ун, БерхIи чебаэсра хIебиркулигу 

чумал бархIи или зигарбикIулри. 

Июньна ахирличирра Уркухъила 

шилизибра шадлихъличи биштIа-

халати хIядурбикIухIели, заб 

тIашдилзули ахIенри. Уркухъла ши 

шадлихъличи хIядурбикIнила илис 

авара лебсигъуна ахIенри.  

СягIидуллагьра савлиличивадли 

гьалаксаурсигъунари, сунечи ляб-

кьути гIяхIлас тIабигIят илкьяйда 

гьунибиухIели. Багьла-багьлали 

заб хIярхIдиуб, заклизир цIуба 

бамбала силтIнигъунти къугъати 

гъагулти чедиандиуб.  

-- ГIергъиси замана багьладеш 

агарли дашути заб чили-биалра 

тиладибарибхIеливан тIашдизургу, 

- бикIулри уркухъанти, — нушала 

СягIидуллагьла уркIиван мал-

хIямси ва къугъаси бархIи бакIили 

саби. ХIерагу, тIабигIятлира адамла 

хIурматбарес балули буили саби… 

Бархьси саби, райцентрла дайлаб-

си культурала КIалгIялизи адамти 

цалабиркескабиибхIели, зярхIси ва 

бизиси тIемра шила кьакьурбикад 

бархьили, заб тIашдизур. Дахадаев-

ла районна шимазибадти, тах шагь-

арлизибадти ва цархIилти мерана-

чибадти гIяхIлани Уркухъла ши 

мирхъила тIакьаван бучIескаиб. Ца 

шайчивадли илдачи хIерикIухIели, 

жагьилтани кьисмат цабирнила 

хIурматлис цалабикили саби ил 

гьанбикеслири жагали бегIбиубти 

ва ахъси гьавличилти адамти. Амма 

имцIаливан тIабигIятличила, адам-

тала гIяхIти къиликъуначила, ду-

бурла урхIмешуахIенси жагадешли-

чила гьайбатли гъайбикIути адамти 

шигIруличил бархбасунти биъни 

багьеслири.  

ГIе, ил бархIи Уркарахъиб 

шигIрула байрам сабри: жагьси по-

эт СягIидуллагь ГIябдуллабековла 

творчестволис хасбарибси. ХIерагу 

ца, поэзия биштIатасра, халатасра, 

тухтуртасра, мугIяллимтасра, хIя-

кимтасра, гIядатла адамтасра ди-

гахъуси буили саби. Илала хIур-

матбиресра илди халаси иш-

тяхIличил цалабикни багьеслири.  

Зал гарчли бицIили кабиибти 

адамти хIерлири даргантала поэзия-

лашалти пагь-

муртачи, па-

сихIти пикру-

мачи, шигIру-

ла варачанта-

чи… 

БегI гьалаб 

районна гимн 

зайбухъун ва 

лебталалра ур-

кIбазиб вегIла 

улкаличи, рес-

публикаличи, 

районничи ва 

акIубси шиличи дигила лами пар-

хбухъун, уркIби ряхIяткадиубли 

патриот бетуцла пикрумани гьарил-

ла гьав ахъбиахъуб… 

Сценаличи районна бекI Мя-

хIяммад ГIябдукьадиров ду-

равхъунхIели, вяхли дяхъибти хъут-

рани зал тамай чебсаргъахъиб. 

«ИшбархIи ну цархIил мерличи 

укьес хIяжатсири. Амма адамла 

пагьмуртас кьимат лугуси ва ил су-

нела устадешли чевяхIвируси бал-

буцличи вакIес хьулухъунра. По-

эзияла  шадлихъличи вак Iес 

хIяжатли биъни аргъира. Адамти 

тамашабирули саби ишбархIи сен 

илдицад халкь цалабикибти или. 

Сегъуна байрам лебси или хьарби-

улри илдани. ХIера, ишбархIи Да-

хадаевла районнизиб поэзияла бай-

рам саби. Нушала районнизиб ба-

хъал пагьмучебти поэтуни, писа-

тельти ва журналистуни акIубти 

саби. Пагьмуртачибли машгьурси 

саби нушала район. ИшбархIи ну-

шала улкализирра машгьурриубси 

Аминат ГIябдулманаповара лер иш 

балбуцличир. Ил даргала поэзияла 

гьаркьяна сари. Иш манзиллизиб 

пагьмучебти адамтала хIурмат 

хIебирни дигеси ахIен. ХIера, ха-

барла ГIяхIмадхан Абу-Бакарлис 

гьанналис памятник тIашбатурли 

ахIен. Пагьмучебти адамти нушани 

гIеббуцес хIяжатси саби.  

Дигесири муниципалитетла руко-

водительли назмурти цаладирхъни-

ра. Балбуцличиб, М. ГIяб-дул-

кьадировли сунела назму бел-

чIунхIели, заллизи каибти илис вях-

ли дяхъибти хъутрала тIамаличил 

гьунибаиб. 

ГIур дарган далай зайбухъун.  

Илис гIергъи районна писательти 

ва журналистуни сценаличи жиба-

риб. Бахъал пагьмучебти поэтуни, 

писательти ва журналистуни дура-

бухъунси районнизиб творчество-

лизиб бузути лебгIеб камли биъни-

лис бикьридеш дирулри авалцун 

адам шадлихъ гIеббуцес бакIнили. 

Илди сабри дарган мезли дура-

булхъуси «Лачин» журналла редак-

тор, Дагъистанна халкьла поэт 

Аминат ГIябдулманапова, Россияла 

писательтала ва журналистунала 

Союзла член, машьурси педагог ва 

писатель Ибрагьим Ибрагьимов, 

дахъал дусмазиб районна ва рес-

публикала газетабала редакцияба-

зиб журналистла хIянчи барибси, 

писатель Набигуллагь Сулайбанов 

ва иш белкIла автор, республикала 

«Замана» газетала культурала от-

делла редактор, «Шила гIямру» га-

зетала редактор, писатель ва журна-

лист ПатIимат Кьурбанова.  

И л д а н и  б у р н и  х I я с и б л и , 

СягIидуллагь ГIябдуллабеков пагь-

мучевси поэт, дахъал гъай хIейгуси, 

хамдеш-халадеш агарси ва адамта-

чи дигили вицIибси гIядатла дубур-

лан сай. ЧевяхIсини халаси пагьму-

личил шабагъатлаварибси уркухъан 

уршили мурхьси мягIнала назмурти 

лукIули сай. Илгъуна пагьмули вар-

гибси адамла хIурматра халаси би-

рар. Ил секIал марбирули саби ила-

ла хIурматбарес цалабикибти бахъ-

ал адамтанира. 

Цалабикибтала гьалав гъайухъ-

а х ъ е с  и х т и я р б а р и б  С я г Iи -

дуллагьлисра. Илини урк Iи-

уркIилабадси баркалла багьахъур 

сунела шантасра гIяхIласра, ва или-

ни делкIунти назмуртачил далайчи-

бани илала шигIрула урунжуни зал-

лизибтас гьаладирхьескабииб. Де-

бали жагали дураберкIиб илкьяйда-

ли жагьил поэтла творчестволис 

хасбарибси шадлихъ. Дарган урши-

личила ва илала назмурти лукIнила 

устадешличила бурули поэтуни, 

писательти, журналистуни ва куль-

турала хIянчизарти гъайбулхъулри 

ва гьарил гъайухъунсилис гIергъи 

далайчи сценаличи дураулхъулри.  

Дигесири ГIямарла Батирайла 

ул и ч и л с и  Д а р г а л а  т е а т р л а 

гIяртистунани шадлихъличир 

бутIакьяндеш дарнира. Заллизибта-

ни дигиличил кьабулдариб машгь-

урти гIяртистуни Салимат Шагь-

мандаровала, ХIузаймат Ибрагьи-

мовала, Хасбулат РяхIмановла, Ар-

сен ХIясановла ва цархIилтала жа-

гати далуйти.  

Балбуц лебгIеб жагабарилри 

«Д а р г а л а  а н к ъ и »  к ь ук ь я л а 

бутIакьянчибанира. Ил кьукьяли-

зибти имцIаливан мугIяллимти, 

лукIанти ва далай-делхъла устни 

саби. Илдани чула кьаламла узи 

СягIидуллагьлис къугъати гъай ду-

риб, назмурти делчIун, делхъ да-

риб. ХIера, илдала назмурти 

учIаннисра гьаладирхьулра: 

 

Хадижат ГIямарова,  

МикIхIила ши 

Даргализив шягIир сай 

СягIидуллагь уркухъан, 

Мургьи-арцла кьаламли 

Назмуртани сай лукIан. 

 

ЗайдикIести лукIа гъай 

Дарган пергер макьамлис, 

БучIахъес далайчиби 

Майдунтачиб гIяламлис. 

 

Дурхъати дарган мезли 

ЛукIулири гьар заман, 

Мубаракра дезара 

Гьар адамлис итмадан. 

 

ЛукIулири назмурти  

УркIилизи атIести, 

Дигайлара дардлара 

Адам гIяшикьвиэсти. 

 

Анкъилизив даргала 

Узи сайри нушала, 

Уркухъила шилизив 

Гъабзари адамдешла. 

 

Пагьмула  цIакь  

(Хьарахъуд —6-ибил бяхIлизиб) 

БяхIмуд Булатов, 

Усишала ши 

ШягIирти, далайчиби, 

Жикьи-дам дигахъанти, 

Кункли делхъли булхъанти 

Къушум жагабиранти. 

 

Гьар даргала шилизиб 

Лебтигъунти пагьмурти, 

Цалра гIелав хIетурли 

Лебилра гьанбушири. 

 

Гьарил пайлаварири 

Жагати гъай дурили, 

Гьариллис далдикибти 

Дархьти дугьби делкIунри. 

 

СягIидуллагь, хIела пагь 

БугабикIаб, мурхьбикIаб 

ХIела къушум, хIела кьам 

Чев Аллагьли гIеббуцаб. 

 

ХIясайни ГIяппаев, 

Вихърила ши 

Муйра-Къяба дубурти 

Пахруличил ихъуси, 

Дигили илдачирти 

ШигIру хьурадарибси. 

 

Уркухъан СягIидуллагь, 

ХIейги биубли бунагь, 

Рахли кьадарбиалли, 

Бикаб чIянкIли далайли. 

 

Уркарахъив машгьурси, 

«Анкъилизив» валгунси, 

Гьанагар цалра балагь 

МабакIаб, СягIидуллагь. 

 

Дигулра хIед, вирхаи, 

Дахъал сархибдешуни: 

Икьай хIед гьарбизуни, 

Ихъес гьалабизуни. 

 

Дила кьаламла узи, 

ХIу кьяйдали чи узи? 

Чус кьисматти хIела пагь, 

БахъбикIаб, СягIидуллагь. 

 

ХIечи гIяхIли башалли, 

Башахъаб разидешли, 

ЧевяхI Кьудратла вегIли 

ГIяхI шайчив гIевурцули. 

 

ХIела сархибдешуни 

Дираб ахъти кьиматли, 

Лебилра хIу валути 

ХъатбикIесли ахъ-ахъли. 

Насибат ХIяжиева, 

Краснопартизанскла ши 

Назмуртала бухъала 

Узи хIуни бердибси, 

Анкъила узби-рузба 

Царугли тIем кайсуси. 

  

Цала чарх-бекI гапдирид 

Итилла хIянчи дурид, 

Цалра акIуб бархIилис 

Чархараби хъумхIертид. 

 

ХIуни делкIун назмурти 

Къабулдантиван кункти, 

Кадиили уркIбази 

Дарган разивирути. 

 

ЛукIен шягIир сагаси 

Гомерти кьясбиэсли, 

Далдикиб назмуртани 

Иш дунъя кабуцесли. 

 

ИшбархIира дакIилра 

ХIела рифма буцили, 

ХIу гIевуцес, ахъуцес 

УркIилизиб хьул лебли. 

 

АхъбикIаб хIела пагьму 

Дубурлан уркухъила, 

ХIела шигIрула зурхIяб 

Кабаэсли гьар мерла. 

«Даргала анкъи» кьукьялизибадти 

п ерг ер  да ла йч иб и Г Iя й ша т 

ХIяпизовани, Зугьра Мажидовани, 

Заур ГIялибековли, Индирани 

делчIунти далуйтира гIяхIдизур 

заллизи кабиибтас. 

СягIидуллагь ГIябдуллабековла 

назмурти делчIун ЧIишилила ва 

Уркухъла школабала бучIантани.  

Ащдамла уркIилизи атIести ва 

пагьмули ламдикIути шягIирла наз-

муртани поэзияла дунъяличи адам 

вагьарвирахъули сай ва уркIилизир 

тамашала хIялани алкIахъули сари. 

СягIидуллагьла ишди чумал назму 

газета бучIаннисра гьаладирхьулра: 

Исбагьи 
Вавари хIу, вавари, 

Дубура хамбарибси. 

Савлила хIу гьавари, 

ТIягIямли гьигьбарибси. 

 

ХIела шараб хIулбала, 

Халаси саби гьунар. 

ХIечи гIяшикь гъубзнала, 

ХIечилла бирар хабар. 

 

Давлари хIу, давлари, 

БукIуннис мазагъуна. 

Наб игъбарла савгъатри, 

Сукъурлис шалагъуна. 

 

ХIу багьандан исбагьи, 

Ихъис дуб агар гьуни. 

Наб къаршили кайзурси, 

Гьалав хIелтасра нуни. 

 

ЧатIари хIу, чатIари, 

Шилизир къунзрикIуси. 

Дуклумар исбагьири, 

Бурхла дигIянриркуси. 

ШягIиртас 

ШигIрула бяхIянази, 

Къалип суратбарибти. 

СихIрула белкIаназир, 

ГьаладяхI ардякьунти. 

 

Касили някъла кьалам, 

Дуги-хIери дузулра. 

Ванати дугьбала лам, 

ГIяламлис гьигьбирулра. 

 

ИмцIадикIаб гIуррара, 

ХIушазирти пагьмурти. 

БугабикIаб кьаламра, 

ДахъдикIахъес назмурти. 

 

ГIяхI хабар тIинтIбирули, 

БелкIла хIянчурбазирти. 

Гъабзадеш дебшдирули, 

ЛукIеная шягIирти. 

МяхIячкъала 

Даршдусмазиб бурибси, 

Дагъистанна тах шагьар, 

Дявила игитлаван, 

Хамси саб хIела хабар. 

 

ХIебургар ванзаличиб, 

Шагьар, хIечир давлачеб. 

Пагьмула гьундурачиб, 

Батбухъири хIу лебгIеб. 

 

Шагьар дила машгьурси, 

Дурхъаси МяхIячкъала. 

Дубуртала дайлабси, 

Багьадуртала давла. 

 

ХIербирули саб хIезиб, 

БегI бурибти шягIирти. 

ЧIянкIли гъабзадешлизиб, 

ГьалабяхI арбякьунти. 

 

ХIела някъбазиб саби, 

Ари Каспий урхьула. 

ГIилмурти гьаргдирути, 

Мургьи-арцла умхьула. 

 

Мушлукьяби, тухтурти, 

ХIукумат ахъбарибти. 

МяхIячкъала, х1уни сар, 

Илцад сархиб гьунарти. 

Шадлихъла балбуц ахирличи 

бикибхIели, гIяхIялдешлис сахават-

си СягIидуллагьли цалабикибти 

давлачебси кьумурличи жибариб. 

Иларра далай-делхъла агурби даим-

диуб ва разили уркухъантира 

г I я х I л и р а  б у л х ъ у л р и ,  д а -

лайбикIулри, дерхъабла тIамри 

зайдикIулри.  

Шакалра хIебикили, шадлихъла 

бутIакьянчибас чула хъулрази чар-

бухъес замана баиб, амма чисалра 

къугъаси авид батурли, разити гьал-

магъ-хъилантазибадли декIарбикес 

дигули ахIенри. 

Маршрутка бицIили «Даргала 

анкъи» кьукьяла бутIакьянчиби Ур-

карахъибадли гьайбиуб, амма 

тIабигIятла жагати мер-муса илдази 

нушач илра  разиде ш бут Iес 

тIашдизирая дикIутигъунтири. Вава

-кьарла ва кьадуби-галгубала урга-

бадли башуси гьунила дублар дар-

гантала далуйти зайдухъун ва 

делхъла агурби муза-къадакад ар-

цур. Маршрутка ва чумал цархIил 

машина дицIили аркьути гIяхIли 

гIяхIцад манзиллис шадлихъ даим-

барили калун… 

П. Кьурбанова. 

Пагьмула  ц Iакь  

Без сведений о реально потреблен-

ном объёме газа, поставщик газа не 

сможет корректно рассчитать опла-

ту за оказанные услуги.  

Процедура передачи показаний 

регламентируются Постановлени-

ем Правительства № 354 

«Правила предоставления комму-

нальных услуг». Так, законода-

тель строго регламентирует срок 

окончания приёма показаний за 

текущий месяц – это 25 число.  

Почему надо вовремя переда-

вать показания прибора учёта 

газа поставщику? 

При пропуске передачи 

показаний счётчика более одного 

месяца, объем потреблённого газа будет рассчитываться по среднеме-

сячному потребле-

нию газа по счёт-

чику, а спустя 3 

месяца – в соот-

ветствии с норма-

тивами потребле-

ния газа установ-

ленными в респуб-

лике. 

Возобновить опре-

деление объёма 

потреблённого га-

за по показаниям счётчика можно 

будет только после поданной пись-

менной заявки в территориальный ̆

участок по месту жительства на про-

ведение проверки вашего счётчика и 

снятие контрольных показаний кон-

тролером газового хозяйства. 

Передавать показания счётчика 

можно приложениях для смартфо-

нов «Газ Онлайн» и «Мой Газ». Это 

наиболее надёжные, удобные и дос-

тупные сервисы, где можно передать 

показания счётчика и оплатить за 

потреблённый̆ газ без комиссии. 

Жителям Республики Дагестан 

в преддверии длительных выход-

ных ООО «Газпром межрегион-

газ Махачкала» напоминает о 

необходимости неукоснительного 

соблюдения правил газовой безо-

пасности в быту. 

 

Уважаемые потребители газа!  
Если вы планируете провести 

праздник вне дома, то уезжая пере-

кройте краны на газовых приборах 

и перед ними. 

Соблюдение простых правил по-

зволит исключить возникновение 

аварийных ситуаций не только у 

себя, но и в остальных квартирах. 

Особое внимание на соблюдение 

норм безопасности следует обра-

тить в домах, оснащенных газовы-

ми колонками. 

Жителям газифицированных по-

мещений во время работы газовых 

приборов необходимо всегда дер-

жать окно или форточку приоткры-

тыми.  

Запрещено оставлять работаю-

щие газовые приборы без присмот-

ра, а также допускать к ним малень-

ких детей и недееспособных лиц. 

Необходимо регулярно проверять 

наличие тяги в дымоходах и венти-

ляционных каналах. Отсутствие 

тяги может привести к накоплению 

угарного газа в помещении и отрав-

лению им вплоть до летального ис-

хода. 

Если вы едете в дом, где ранее 

длительное время не включалось 

газовое оборудование, то будьте 

максимально внимательны к запаху 

газа. До розжига плиты, газовой 

колонки проверьте целостность га-

зовых шлангов и наличие тяги. 

При появлении в помещении 

запаха газа необходимо:  

– Немедленно прекратить пользо-

вание газовыми приборами; 

– Не зажигать огня, не курить, не 

включать и не выключать электро-

освещение и электроприборы, не 

пользоваться электрозвонком; 

– Перекрыть краны к приборам и 

на приборах;  

– Открыть окна и форточки для 

проветривания помещения; 

– Вызвать аварийную газовую 

службу по номерам 04, 104 или 112, 

покинув загазованное помещение. 

На случай непредвиденных об-

стоятельств рекомендуется оста-

вить свои контакты кому-то из со-

седей. 

Уважаемые дагестанцы!  

 Правила газовой безопасности 

нужно соблюдать и в праздники, 

и в будни! 

Соблюдайте меры газовой безопасности  

Предоставить показания прибора учета газа  до 25 числа   

каждого месяца – важнейшая обязанность абонента 

В российских школах начался приём в 10 

класс, и выпускникам 9 классов нужно подать 

заявление на зачисление. Это обязательно, даже 

если ученик решил продолжить обучение в той 

же школе.     

Подать заявление можно через Госуслуги. 

(https://www.gosuslugi.ru/600470/1/form) Это зай-

мёт не больше трёх минут. Сделать это могут 

родители или сами школьники, если они старше 

14 лет. Срок подачи устанавливает школа. Сей-

час к сервису подключено 36 тыс. образователь-

ных учреждений в 79 регионах. 

 

Если планируется поступление в другую шко-

лу или зачисление в класс с профильным обуче-

нием, порядок отбора нужно уточнять в школе.  

 

Как записаться в 10 класс:  

- заполните и отправьте заявление  

- принесите в школу оригиналы документов — 

перечень будет виден после заполнения заявле-

ния 

- в течение 5 рабочих дней после подачи ори-

гиналов школа издаст акт о зачислении 

 

В класс зачислят при наличии свободных мест 

— они распределяются по времени подачи заяв-

ления. Уведомление о зачислении придёт в лич-

ный кабинет в течение нескольких дней после 

акта о зачислении. 

 

Как ещё можно подать заявление: 

- лично в школе 

- почтой России, отправив письмо на адрес 

школы 

 

Заявление можно подавать только после сдачи 

ГИА и получения аттестата. 

 Отправить заявление о зачислении в 10 класс 

на Госуслугах 

 (https://www.gosuslugi.ru/600470/1/form) 

 

Источник: @mintsifry #цифровая_экономика 

#госуслуги  

Как перейти в 10 класс с помощью Госуслуг 



УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 

рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-

тала автортала пикрумачил  

редакцияла пикри  

Газета   2009   ибил  дусла   

 декабрьла  28-личиб массовая ко-

муникациябала, бархбасла ва куль-

тураласи букьур мяхIкамбирнила   

шайчиб   хIеруди  бузахъуси  Феде-

ральная  службала  ДР-лизибси 

Управлениелизиб белкIунси    саби.  

ПИ  № ТУ 5-0047 

1931-ибил дусличибад дурабулхъуси  

саби 

http://selskayajizn.ru/   

сетевое издание  

«Кала Корейш медиа» 

e-mail: inf.otdelI7@mail.ru 

Тел: 55-40-71  

Газета дурабулхъуси саби жумягI 
бархIи.  

Дусли 52-на дурабулхъан.  

Индекс -- 633I4 

 Печатьлизи къулбасбарес  

кабизахъурси замана -- 16.00.  

Печатьлизи къулбасбарибси  

замана -- 16.00.  

Редакцияла ва издательла адрес:   

Дахадаевла район, Уркухъла ши,  

ГI. ГIялиевла уличилси кьакьа,  

9 “а” 

ТИРАЖ –800 экз 

ДР-ла миллатласи политикала, ин-

формацияла ва дуралати бархбасу-

нала шайчибси министерствола га-

зетабала-журналтала типография-

лизиб кабяхъибси саби. 

Адрес: 367018 МяхIячкъалала  

шагьар, Насрудиновла уличился  

кьакьа, 61 

Автортани чула материалтала  

хIекьдешлис ва бархьдешлис жаваб   
лугуси саби.  

БекI редактор 

Чапарова М. М. 

Редактор  

Курбанова П. О.  

Гъабзала хIял гъазализиб бала, 

бик Iули бирар дубурланти. 

ГIергъиси замана Украинализир 

кадиркути дявила анцIбукьуназир 

бутIакьяндеш дирути нушала улка-

ла бургъантанира гъабзадешла ва 

игитдешла баркьудлуми дура-

дуркIниличила нушани мурталра 

хабурти иргъулра. Иш гьакIлисра 

дахадаевланти разибиахъуб Дагъи-

стан Республикала бекI Сергей Ме-

ликовла уличил 15 ибил декIарси 

(отдельная) гвардияла мотострел-

ковая Александрийская бригадала 

командир, гвардияла подполков-

ник Андрей Буйловла баркаллала 

кагъарли. ХIера, се лукIулил или-

ни: 

«Дагъистаннизивадси старший 

лейтенант МяхIяммад ГIяхI-

мадовли СВО-лизир цаибти 

бурхIначирадал бутIакьяндеш ди-

рули сай. Душмайчи къаршили 

игитдешличил ургъуси илини сай 

умутчевси ва марси юлдаш сайлин 

цархIилти бургъантас мисал чеби-

ахъули сай…»  

ИшбархIи Дахадаевла районна 

КIишала шилизивадси гIяхIгъабза 

урши управлениела ва боевое обес-

печениела ротала командир сай ва 

ЛНР-лизиб къуллукъбирули сай. 

Чуйнал контузиялизи викили виал-

ра, ил къуллукъбирес даимиубли 

сай ва сунела дявила юлдашуни 

бархьбатес дигули ахIен. 

МяхIяммад ГIяхIмадовли Мя-

хIячкъала шагьарлизибси Нур-

мяхIяммад ХIяжимяхIяммадовла 

уличилси «42 ибил номерла СОШ» 

МБОУ-лизиб урга даражала багьу-

ди касибсири. Илала гьала сегъуна 

санигIят чеббиркIуси ибси масъала 

тIашхIебизур. Илини ункъли ба-

лулри сунела дудешла санигIят 

даимбарес хIяжатли биъниличила. 

МВД-ла хIянчизар, капитан (2022 

ибил дуслизив нушачивадли даим-

лис арякьунси) сунела уршилис 

мисалли вирусири мурталра. 

МяхIяммад Новосибирскла дяви-

ла чебяхIси командное училище-

лизи керхурсири ва илаб ункъли 

б е л ч I у д и  х ъ а р а а х ъ у р с и р и . 

УчIухIелира бухъя-зегъализив ва 

хъарбаркьуни заманаличир таман-

дирнилизив декIарулхъусири. 

Спортлизивра гьалавяхI вашусири. 

Някъ-някъли вирхIнила шайчир 

чуйнара чемпионатуначиб цаибти 

мерани дуцибтири. 

БелчIуди хъараахъурли гIергъи, 

Оренбургла областьла Тоцкое - 2 

бикIуси шилизи вархьибсири. Ук-

раинализир дявила анцIбукьуни 

дехIдихьибхIели ЛНР-лизибси 15 

ибил  декIарси гвардияла мото-

стрелковая Александрийская бри-

гадализиб къуллукъбарахъес вар-

хьибсири. 

МяхIяммад ГIяхIмадов шабагъат-

лаварибси сай Жуковла ва «Дявила 

асилдеш багьандан» бикIути ме-

дальтачил. Дубурлан урши цар-

хIилти шабагъатуначира гьалаихь-

ибси сай. 

МяхIяммадгъунти Дагъистанна 

асилти уршби дергъла майдайчиб 

цархIилтас мисалли бетаурли саби 

ва илдачи нушани пахрубирехIе. 

Нуша дирхулра нушала гIяхIгъабза 

бургъантала игитдешличи ва 

ВатIан батахъес багьандан илдани 

гьунарти чедиахъниличи. Илдигъ-

унти залумти бургъантани гъамси 

манзиллизиб чедибдешра сархни-

личи умутчерлира 

              Амина Рашидова. 

Дахадаевла районнизибад гIярмиялизи къуллукъба-

рес арбякьун хIябал жагьил. Илдани медицинала ко-

миссияра ахъиб ва, гьанна илди ВатIа гьалабси чебла 

ахъес хIядурли саби. 

Хайдакьла ва Дахадаевла районтала дявила комис-

сар ГIумар СягIидовли жагьилтас гьарбизуни далгун, 

илдани чучи хъарти къуллукъуни асилдешличил ва 

халати жавабкардешличил ихъниличи бирхауди 

бихьиб. 

Илкьяйдали дявила комиссарли хIебла призывла 

хIяракат сеналра гьанна бетурхуси дявила хасси бал-

буцличил бархбасунси хIебиъниличила багьахъур. 

Призывникунас дявила билетуни дедиб, гIур илди 

республикала цалабирхъуси пунктлизи бархьиб. 

Илабад биалли, илди дявила частани хIясибли 

буртIути саби. 
 

Дахадаевла  районна  бек I 

МяхIяммад ГIябдулкьадиров гьа-

лавван ЗилебкIила шилизивадси 

ургъан Рабазан Рабазановла  неш-

личил гьуниваиб. Иличил рарх 

лерри шила бекI Аминат БяхI-

мудовара.  

БусягIятла манзиллизив Р. Раба-

зановли Луганскла республикали-

зиб къуллукъбирули сай. 

Гьунибаънила дазурба-

зиб МяхIяммад ГIяб-

дулкьадировли ургъанна 

неш Сайгибат Мя-

хIяммадовази хьарбаиб 

селичил кумекбариша 

или ва илгъуна гъабза-

дешчевси урши айкьни 

багьандан баркалла 

багьахъур. Илини ургъ-

анна хъалибарглис 

савгъатуни дедиб ва 

мурталра ил хъалибарг гIеббуцес 

хIядурли виъниличила багьахъур. 

«ХIушала урши гьарли-марси 

патриот сай. Илини ВатIанна гьа-

лабси сунела чебла ихъули сай 

бусягIятла манзиллизиб. Илини 

къуллукъбирули левай хIуша ну-

шани гIердурцурая. 

  Нушала бекIлибиубсигъуна му-

рад саби хIушала мякьлар диъни ва 

кумек гIеббаахъни», — буриб 

МяхIяммад ГIябдулкьадировли. 

Сунела яргализиб ургъанна не-

шли гIяхIлас баркалла багьахъур 

чучи илгъуна пикри бяхIчиаъни ва 

савгъатуни гибни багьандан. 

       Р. Сурхаева. 

Информационный центр. 

   БелчIудила 2011 – 2012-ибил дуслизиб, Уркухъла ГIяхIмадхан Абу-Бакарла уличилси дахъал шалубар 

гимназияли ГIялиев Мурад ГIябдуллаевичлис бедибси ва беткахъибси урга даражала цахIнабси багьуди 

каснила хIекьлизибси 05АБ0065891 номерличилси аттестат гьарли-марси ахIенсилизи халбарес. 

КIишавадси багьадур мисалли ветаур 

Ургъанна нешличи вякьун 

Къуллукъбирес даимбиубли 


